FUNDARGERÐ

Fundur var haldinn í byggingar- og skipulagsnefnd Suður-Þingeyinga þriðjudaginn 4. mars 2003 á hreppsskrifstofu Aðaldælahrepps í Iðjugerði. Fundur hófst kl. 1400. Neðanritaðir mættir og þetta gerðist:

1. Erindi frá Jóhannesi Haraldssyni, Rauðuskriðu 1, Aðaldælahreppi.

Óskað er eftir leyfi til að stækka og breyta sólstofu við íbúðar og ferðaþjónustuhúsið að Rauðuskriðu 1. Byggingin er úr timbri á steyptum grunni, stærð 14,4 m² og 50 m³. Fyrir fundi liggja teikningar unnar af Einari Fr. Jóhannessyni.

Erindið samþykkt með þeim fyrirvara að fullnægjandi gögn um brunavarnir berist.

2. Erindi frá Þórhalli Kristjánssyni, Björk, Skútustaðahreppi. 
Óskað er eftir stöðuleyfi til bráðabirgða eða til 15. nóvember 2003 fyrir skúr á einkaíbúðarlóð hans í Vogum. Skúrinn er Esso skúrinn sem fluttur var s.l. haust frá Reykjahlíð í Voga og fjallað var um á fundi byggingarnefndar 19. des. s.l.

Nefndin frestar að samþykkja erindið þar til fyrir liggur afstaða nágranna.

3. Erindi frá Baldvini Einarssyni, Engihlíð, Þingeyjarsveit. 
Óskað er eftir leyfi til að byggja nýtt mjólkurhús við fjósið í Engihlíð. Stærð viðbyggingar er 24,9 m² og 58 m³. Teikningar eru unnar af Einari Fr. Jóhannessyni.


Erindið samþykkt.

4. Erindi frá Hallgrími Guðmundssyni, Grímshúsum, Aðaldælahreppi. 
Óskað er eftir leyfi til að breyta hluta af hlöðu í fjós. Fyrir fundi liggja teikningar unnar af Yngva Ragnari.

Bygginganefnd samþykkir erindið með fyrirvara um að fullnægjandi teikningar berist þar sem fram komi brunavarnir milli fjóss og hlöðu.

5. Erindi frá Ásgeiri Hallgrímssyni og Auði Önnu Hallgrímsdóttur, Eikarlundi 29, Akureyri.

Óskað er eftir leyfi fyrir viðbyggingu við frístundahús þeirra í landi Arnstapa í Þingeyjarsveit. Stærð viðbyggingar er 21,9 m². Fyrir fundi liggja teikningar unnar af Haraldi Árnasyni.

Samþykkt með fyrirvara um að fullnægjandi teikningar berist.

6. Erindi frá Ingibjörgu Þorleifsdóttur, Reykjahlíð 2, Skútustaðahreppi í þremur liðum.

Vegna húseignar hennar að Hraunvegi 8 Skútustaðahreppi.

1. Leyfi til að breyta starfsemi í húsinu í því var áður verslunarrekstur en nýr eigandi áformar að koma þar upp veitingarekstri.

2. Leyfi til að breyta útliti hússins miðað við breytta starfsemi þ.e. klæða allt húsið að utan s.br. erindi til byggingarnefndar 6. janúar s.l. fjölga gluggum á norður, austur og suðurhlið og setja dyr úr veitingasal út á sólpall við suðurhlið.

3. Leyfi til að byggja annan inngang við húsið að austanverðu.

Byggingarnefnd telur að endurnýja þurfi lóðarsamning.

1. Byggingarnefnd fellst á breytta starfsemi í húsinu, enda komi til samþykki heilbrigðiseftirlits og vinnueftirlits.

2. Byggingarnefnd fellst á klæðningu hússins og gluggabreytingar.

3. Byggingarnefnd samþykkir innganginn.

7. Önnur mál.

Byggingarfulltrúi lagði fram drög að byggingarskýrslu S-Þing fyrir árið 2002.

Fleira ekki bókað og fundi slitið kl. 1630.

